LAPORAN SITUASI BEKALAN DAN HARGA

MAKANAN BULAN NOVEMBER 2024

W‘W KEMENTERIAN PERDAGANGAN DALAM NEGERI DAN KOS SARA HIDUP

Berikut merupakan situasi bekalan dan harga makanan yang dibincang dan dilaporkan dalam
Mesyuarat Jawatankuasa Teknikal Bekalan dan Harga Makanan Bilangan 11 Tahun 2024
bertarikh 20 Disember 2024.

= Berdasarkan laporan Trend Pergerakan Harga Barangan Keperluan Pengguna oleh
BHBN, kebanyakan harga barangan yang dipantau dalam ‘Dashboard 10 ltem’ bagi
tempoh 1 hingga 31 November 2024 adalah stabil di paras harga yang munasabah.
Beberapa item, khususnya kategori sayuran seperti Cili Merah Kulai, Tomato dan
Sawi menunjukkan peningkatan harga dan melebihi paras harga baseline.

1.1 Trend Harga

= Harga Ayam Bersih Standard stabil dengan purata harga di pasaraya berada di
bawah paras harga baseline Nasional iaitu RM9.39/kg namun di pasar basah harga
purata telah melebihi paras harga baseline tersebut (melebihi RM10.40/kg). Ayam
Bersih Standard mengalami penurunan harga purata di seluruh Malaysia kecuali
di Labuan yang mengalami peningkatan harga purata bagi perbandingan dengan
bulan sebelumnya seperti perician berikut:

e menurun 1.3% kepada RM9.01/kg berbanding RM9.13/kg pada bulan
sebelumnya di Semenanjung;

e menurun 0.9% kepada RM10.67/kg berbanding RM10.77/kg pada bulan
sebelumnya di Sarawak;

e menurun 1.5% kepada RM12.35/kg berbanding RM12.54/kg pada bulan
sebelumnya di Sabah; dan

» meningkat 0.4% kepada RM12.55/kg berbanding RM12.50/kg pada bulan
sebelumnya di Labuan.

* Harga Ayam Bersih Super mengalami penurunan harga purata di seluruh
Malaysia kecuali di Sabah yang mengalami peningkatan harga purata bagi
perbandingan dengan bulan sebelumnya seperti perician berikut:

e menurun 2.3% kepada RM10.36/kg berbanding RM10.60/kg pada bulan
sebelumnya di Semenanjung;

e menurun 1.7% kepada RM11.35/kg berbanding RM11.55/kg pada bulan
sebelumnya di Sarawak;

e menurun 6.5% kepada RM12.06/kg berbanding RM12.90/kg pada bulan
sebelumnya di Labuan; dan

e meningkat 1.1% kepada RM12.12/kg berbanding RM11.99/kg pada bulan
sebelumnya di Sabah.




Daging Kerbau Import India (1kg) mengalami penurunan harga purata di seluruh
negara kecuali Labuan bagi perbandingan dengan bulan sebelumnya seperti
perician berikut:

e menurun 0.5% kepada RM21.36/kg berbanding RM21.46/kg pada bulan
sebelumnya di Semenanjung;

e menurun 2.5% kepada RM27.69/kg berbanding RM28.39/kg pada bulan
sebelumnya di Sarawak;

e menurun 3.3% kepada RM25.69/kg berbanding RM26.57/kg pada bulan
sebelumnya di Sabah; dan

o kekal pada harga bulan sebelumnya iaitu RM27.95/kg di Labuan.

Sawi (1kg) mengalami penurunan harga purata di seluruh negara kecuali Labuan
bagi perbandingan dengan bulan sebelumnya. Di Labuan, harga purata Sawi
meningkat 0.7% kepada RM7.20/kg berbanding RM7.15/kg pada bulan
sebelumnya. Manakala di Semenanjung, Sarawak dan Sabah, Sawi mengalami
penurunan harga sebanyak:

e 12.8% kepada RM5.38/kg berbanding RM6.17/kg pada bulan sebelumnya di
Semenanjung;

* 0.7% kepada RM8.36/kg berbanding RM8.42/kg pada bulan sebelumnya di
Sarawak; dan

e 1.6% kepada RM6.58/kg berbanding RM6.69/kg pada bulan sebelumnya di
Sabah.

Bayam Hijau turut mengalami penurunan harga purata di seluruh negara kecuali
Sarawak bagi perbandingan dengan bulan sebelumnya. Di Sarawak harga purata
Bayam Hijau meningkat 0.1% kepada RM7.08/kg berbanding RM7.07/kg pada
bulan sebelumnya. Di Labuan, tiada stok bagi Bayam Hijau pada bulan November
2024. Manakala di Semenanjung dan Sabah, Bayam Hijau mengalami penurunan
harga sebanyak:

e 15.1% kepada RM5.27/kg berbanding RM6.21/kg pada bulan sebelumnya di
Semenanjung; dan

* 0.3% kepada RM5.88/kg berbanding RM5.90/kg pada bulan sebelumnya di
Sabah.

Tomato (1kg) menunjukkan kenaikan harga purata di seluruh negara bagi
perbandingan dengan bulan sebelumnya seperti perincian berikut:

e meningkat 8.4% kepada RM4.89/kg berbanding RM4.51/kg pada bulan
sebelumnya di Semenanjung;

» meningkat 23.9% kepada RM8.18/kg berbanding RM6.60/kg pada bulan
sebelumnya di Sarawak;

e meningkat 25.5% kepada RM7.72/kg berbanding RM6.15/kg pada bulan
sebelumnya di Sabah; dan

» meningkat 21.6% kepada RM8.45/kg berabnding RM6.95/kg pada bulan
sebelumnya.




= Kubis Bulat China (1kg) menunjukkan kenaikan harga purata di seluruh negara
kecuali di Labuan (tiada stok) sebanyak:

o 2.0% kepada RM4.09/kg berbanding RM4.01/kg pada bulan sebelumnya di
Semenanjung;

o 4.7% kepada RM4.92/kg berbanding RM4.70/kg pada bulan sebelumnya di
Sarawak; dan

e 0.4% kepada RM4.75/kg berbanding RM4.73/kg pada bulan sebelumnya di
Sabah.

= Trend purata harga Bawang Putih China menunjukkan peningkatan di seluruh
negara bagi perbandingan November dan Oktober 2024 dengan perincian seperti
berikut:

e meningkat 1.0% kepada RM12.91/kg berbanding RM12.78/kg pada bulan
sebelumnya di Semenanjung;

* meningkat 0.4% kepada RM10.90/kg berbanding RM10.86/kg pada bulan
sebelumnya di Sarawak;

» meningkat 2.4% kepada RM11.31/kg berbanding RM11.05/kg pada bulan
sebelumnya di Sabah; dan

e meningkat 1.7% kepada RM11.69/kg berbanding RM11.50/kg pada bulan
sebelumnya di Labuan.

1.2 Aduan berkaitan Harga

*= Laporan BGK menunjukkan sebanyak 58 aduan berkaitan harga telah diterima di
dalam sistem e-Aduan bagi kategori bahan mentah sepanjang tempoh 1 hingga
30 November 2024, iaitu lebih rendah berbanding 72 aduan yang dilaporkan bagi
tempoh 1 hingga 31 Oktober 2024.

*  Aduan mengenai harga mahal bagi minyak masak, telur, gula, beras, ikan, ayam,
sayur dan bawang masih diterima bagi tempoh pelaporan tersebut.

= Selangor, Johor, Kuala Lumpur dan Sabah merupakan antara negeri yang
paling banyak merekodkan aduan mengenai harga sepanjang tempoh pelaporan.

*  Hasil pemantauan UKK sepanjang tempoh 1 hingga 30 November 2024 mendapati
terdapat sepuluh (10) pelaporan berkaitan harga barang mentah di media cetak.
Bagi media sosial pula, sebanyak 168 mentioned dilaporkan bagi tempoh yang
sama dengan sentimen berbaur positif, negatif dan neutral.

*  Pemerhatian UKK di media sosial/online mendapati majoriti “posting” berkaitan
harga makanan adalah mengenai harga santan kelapa yang meningkat
mendadak berikutan harga kelapa yang tinggi di beberapa negeri. Selain itu, turut
mendapat liputan adalah mengenai harga jualan Beras Putih Import yang akan
diturunkan harga mulai 1 Disember 2024.




2.1 Aduan berkaitan bekalan

BGK melaporkan aduan berkaitan bekalan menunjukkan sedikit peningkatan
bagi bulan November 2024 dengan 241 aduan direkodkan berbanding 206 aduan
pada bulan Oktober 2024. Aduan mengenai bekalan diterima daripada semua negeri
kecuali di Labuan pada bulan November 2024.

Tiga (3) negeri yang merekodkan aduan bekalan yang tertinggi pada bulan
November 2024 adalah Selangor (50 aduan), Perak (29 aduan), W.P. Kuala
Lumpur (22 aduan) dan Johor (22 aduan).

Aduan bekalan mengikut kategori bagi bulan November 2024 adalah seperti berikut:

e Gula - 13 aduan (2 aduan kurang/tiada bekalan dan 10 aduan enggan
menjual/pembelian bersyarat, 1 aduan lain-lain aktiviti haram);

e Minyak Masak - 215 aduan (61 aduan kurang/tiada bekalan; 111 aduan
enggan menjual/ pembelian bersyarat; 43 aduan lain-lain aktiviti haram);

e Beras - 3 aduan (2 aduan kurang/tiada bekalan, 1 aduan lain-lain aktiviti haram);
dan

e Telur - 10 aduan (4 aduan kurangftiada bekalan, 3 aduan enggan
menjual/pembelian bersyarat, 3 aduan lain-lain aktiviti haram).

Hasil pemantauan UKK berkaitan isu bekalan makanan di media cetak sepanjang
tempoh 1 hingga 30 November 2024 mendapati 33 laporan berita yang dilaporkan
adalah mengenai minyak masak peket dan gula. Manakala di media sosial,
sebanyak 116 mentioned dilaporkan pada tempoh tersebut dengan 87 positif,
14 neutral dan 15 negatif.

UKK memaklumkan majoriti liputan berita yang berkaitan dengan bekalan
makanan adalah berkaitan penyelewengan minyak masak peket oleh warga
asing.

Aduan berkaitan bekalan dan harga Minyak Masak dalam sistem e-Aduan masih
tinggi pada bulan November 2024 (sebanyak 215 aduan dan 13 aduan masing-
masing).

BGK berpandangan peningkatan aduan ini mungkin didorong oleh inisiatif KITA
GEMPUR yang telah dilaksanakan pada 19 Oktober 2024 yang lalu.

Daging lembu dan daging kerbau mengalami peningkatan harga berterusan
dengan kadar perlahan dan telah melebihi harga baseline.




Pergerakan harga bagi kategori sayuran seperti Tomato dan Kubis Bulat China
menunjukkan peningkatan harga purata yang ketara bagi perbandingan bulan
November dan Oktober 2024. Manakala Sawi dan Bayam Hijau menunjukkan
penurunan harga namun masih di paras melebihi harga baseline (Sawi).

Bawang Putih menunjukkan peningkatan harga dan perlu diberi perhatian
memandangkan harga purata masih di paras harga yang tinggi.

BHBN menerusi salah satu skop pembentangan mereka iaitu Barang Kawalan —
Telur, Gula, Minyak Masak Peket dan Beras melaporkan keberadaan bekalan bagi
item-item tersebut adalah seperti berikut:

Telur Ayam Ggred B (30 Biji)

e Bilangan premis yang menjual Telur Ayam Gred B (30 biji) adalah 32% iaitu
535 premis berbanding 1,656 premis yang dipantau secara keseluruhan.
Jumlah ini bertambah berbanding bulan lepas (492 premis). Kesemua 535
premis ini menjual Telur Ayam Gred B (30 biji) tidak melebihi harga kawalan.

e Sebanyak 39% iaitu 513 premis yang menjual berbanding 1314 premis yang
dipantau di Semenanjung.

e Di Sarawak pula, hanya 8.6% iaitu 16 premis yang menjual berbanding 185
premis yang dipantau. Sebanyak 4% iaitu 6 premis yang menjual berbanding
142 premis yang dipantau di Sabah.

e Manakala di Labuan tiada Telur Ayam Gred B (30 biji) yang dijual.

Gula Bertapis Kasar 1KG (Pelbagai Jenama)

¢ Bilangan premis yang menjual gula kasar ini adalah 77% iaitu 1,274 berbanding
1,656 premis yang dipantau secara keseluruhan. Kesemua premis yang
dipantau menjual Gula Bertapis Kasar tidak melebihi harga kawalan.

e Sebanyak 85% iaitu 1,119 premis yang menjual berbanding 1,314 premis
yang dipantau di Semenanjung.

o Di Sarawak pula 41% iaitu 75 premis yang menjual berbanding 185 premis
yang dipantau.

¢ Sebanyak 50% iaitu 71 premis yang menjual berbanding 142 premis yang
dipantau di Sabah.

e Manakala di Labuan sebanyak 60% iaitu 9 premis menjual berbanding
15 premis yang dipantau.

Minyak Masak Peket (1KG)

¢ Bilangan premis yang menjual minyak masak paket adalah 20% iaitu 337 premis
berbanding 1,656 premis yang dipantau secara keseluruhan. Bilangan ini
adalah berkurangan berbanding 345 premis pada bulan sebelumnya.

e Sebanyak 22% iaitu 289 premis yang menjual berbanding 1,314 premis yang
dipantau di Semenanjung.

o Di Sarawak, hanya 14% iaitu 26 premis yang menjual berbanding 185 premis
yang dipantau.




e Sebanyak 13% iaitu 19 premis yang menjual berbanding 142 premis yang
dipantau di Sabah.

e Sebanyak 20% iaitu 3 premis menjual berbanding 15 premis yang dipantau
di Labuan.

Beras Tempatan 1KG (Pelbagai Jenama)

¢ Di Semenanjung, tiada premis yang menjual Beras Tempatan.

e Sebanyak 12% iaitu 22 premis menjual Beras Tempatan Golden Sarawak
berbanding 185 premis yang dipantau di Sarawak.

e Di Sabah, sebanyak 13% iaitu 18 premis menjual Beras Super Special
Tempatan Sabah Rice Vegas Tokou berbanding 142 premis yang dipantau.

» Dilabuan, hanya 7% iaitu 1 premis menjual Beras Super Special Cap Familia
berbanding 15 premis yang dipantau.

Memandangkan isu berkaitan aduan bekalan dan harga minyak masak peket masih
tinggi, mesyuarat berpandangan intervensi jangka pendek melalui tindakan
bersepadu antara BGK dan BSB boleh dilaksanakan untuk meningkatkan bekalan
minyak masak peket di lokasi yang mengalami kekurangan bekalan.

Sebarang keputusan dasar Kerajaan mengenai harga dan subsidi telur wajar
dilaksanakan pada masa ini mengambil kira aduan (bekalan dan harga) berkaitan
telur yang semakin berkurangan.

Kebergantungan yang tinggi terhadap Beras Putih Import (BPI) pada masa sekarang
berikutan ketiadaan bekalan Beras Putih Tempatan di pasaran adalah agak berisiko
dan boleh menjadi krisis bekalan sekiranya terdapat gangguan rantaian bekalan
pada negara sumber (import) kelak.




